
Dhanka kale

alkee ayaa Rasaasta laga Helaa?
•  Rasaasta waxaa mararka qaar laga helaa rinji la sameeyey ka 

hor sanadkii 1978kii, weelasha dhoobada ah, qarshada kiristaal, 
qasacadaha cuntada ee dal kale laga keenay, tuubooyinka 
biyaha, alxanka iyo alaabta meel ku rakiban, wasakhda, 
waxyaabaha jirka la marsado ee la isku qurxiyo ee jinsiyadeed 
qaarkood iyo daawooyinka guriga lagu sameeyo.

•  Shaqada iyo hiwaayadda qaar ayaa keeni kara in carruurta iyo 
dadka waaweyn ay halis u galaan rasaasta.

H

S idee ayay Rasaastu u Saamaysaa Jirka?
•  Rasaastu waxay jirka gashaa marka la liqo ama la neefsado boor 

ama shayo ay ku jirto sunta rasaastu.

•  Ma jiro qiyaas rasaas oo aanan jirka khatar gelinayn. Rasaastu waxay keentaa 
waxyeello joogto ah! Rasaastu waxay waxyeellayn kartaa maskaxda ama 
dareemeyaasha jirka, waxay hakin kartaa koritaanka, waxay lumin kartaa maqalka 
waxayna keeni kartaa naafooyinka waxbarashada.

•  Carruur farabadan laguma arko calaamadaha sunta rasaasta. Haddii calaamado  
ay ka muuqdaan, waxaa ka mid noqon kara matagid, calool socota, caro fudud  
iyo degganaan la’aan.

•  Haddii haweeney ay uur leedahay oo ay halis u gasho rasaasta, iyada iyo ilmaha  
ay uurka ku siddo ayaa qaadi kara sunta rasaasta. Rasaastu waxay waxyeello joogto 
ah u keeni kartaa hooyada iyo ilmaheeda.

ormee Habboon in Ilmahaaga la Baaro?
•  Waa in aad ilmahaaga ka soo baarto rasaasta marka uu 1 sano iyo 2 sano jiro.

•  Haddii ilmahaagu uu halis ugu jiro da’o kale, waa in ilmahaaga weliba la baaro 
waqtiyadaas (fiiri dhanka kale si aad u aragto waxyaabaha halista dhalinaya).

iyuu Ilmahaagu Halis ugu Jiraa in uu Qaado Sunta Rasaasta?
Waxaa laga yaabaa in uu ilmahaagu halis ku jiro haddii aad haa kaga jawabto  
qaar ka mid ah su’aalaha soo socda:

n  Miyuu ilmahaagu ku nool yahay ama si joogto ah u booqdaa aqal ama xarun 
daryeel carruur oo la dhisay ka hor sanadkii 1960kii?

n  Miyuu ilmahaagu ku nool yahay ama si joogto ah u booqdaa aqal ama xarun 
daryeel carruur oo la dhisay ka hor sanadkii 1978kii oo iminka ama dhawaan la 
cusboonaysiiyay ama la qaabeeyey?

n  Miyuu ilmahaagu ku nool yahay ama si joogto ah u booqdaa aqal ama xarun 
daryeel carruur oo leh rinji soo go’aya ama jabaya ama derbiyo xumaanaya?

n  Miyuu ilmahaagu la nool yahay ama si joogto ah u booqdaa qof weyn oo 
shaqadiisa ama hiwaayaddiisu ay qofkaas weyn halis u geliso rasaasta?

n  Miyuu qoyskaagu wax ku cunaa ama ku cabbaa weelal dal kale laga keenay 
ama isticmaalaa daawooyinka guriga lagu sameeyo?

S idee ayaad u Yarayn Kartaa Halista? 
Si nabad ah u beddel, hagaaji ama u maamul dhammaan waxyaabaha  
keenaya khatarta rasaasta.

Ilaa taas la samayn karo...

•  Carruurta iyo haweenka uurka leh ka fogee dhammaan waxyaabaha keenaya khatarta rasaasta.

• Marwalba nadiifi boorka iyo jajabka rasaasta adigoo marinaya maro qoyan ama xaaqe qoyan.

•  Saabaanka ama alaab kale ku xir meelaha rinjigu ka soo go’ayo ama ka xumaaday. Ha isticmaalin 
daaqadaha uu ka xumaaday rinjigu ee la saaray warqad ku dhejisan.

• Warqad ku dhejisan ku dabool cakabadaha daaqadaha ee uu rinjigu ka xumaaday.

•  Qolka hurdo ee ilmahaaga ama meesha uu ku ciyaaro u wareeji qol aanan lahayn  
rinji xumaanaya.

•  Salli la mayri karo gudaha iyo dibadda ka dhig albaabbada laga galo oo kabaha iska saar  
ka hor inta aadan guriga gelin.

•  Ilmahaaga (ama xayawaankaaga guriga) ha u oggolaan in uu ku ciyaaro meelaha ciiddu  
ka muuqato.

•  Gacmaha, shayada ciyaarta iyo caagga carruurta lagu sasabo ee ilmahaaga badi mayr  
oo engeji, gaar ahaan ka hor waqtiga ciyaarta, cuntada iyo hurdada.

• Biyaha qabow ee qasabadda uun cab, wax ku kari kuna diyaari cuntada carruurta.

• Biyaha qasabadda ka socodsii ilaa ay qaboobayaan qiyaas ahaan 1 ilaa 2 daqiiqo.

•  Waa in ilmahaagu uu qaato cuntooyinka nafaqo leh. Caloosha madhan ayaa rasaasta  
u nuugta si ka degdeg badan caloosha dheregsan.

